
A.L. 54 tal-2010

ATT DWAR KUNSILLI LOKALI
(KAP. 363)

Regolamenti tal-2010 dwar Kumitati Amministrattivi
għal Komunitajiet

BIS-SAĦĦA tas-setgħat mogħtija bl-artikolu 72 ta’ l-Att dwar 
Kunsilli Lokali, il-Prim Ministru għamel ir-regolamenti li gejjin:-	

1.  It-titolu ta’ dawn ir-regolamenti hu Regolamenti tal-2010 
dwar Kumitati Amministrattivi għal Komunitajiet.

2.  F’dawn ir-regolamenti sakemm ir-rabta tal-kliem ma 
teħtieġx xort’oħra:

“l-Att” tfisser l-Att dwar Kunsilli Lokali;

“Komunità” tfisser il-Komunità murija fid-Disa’ Skeda 
li tinsab mal-Att;

“Kumi ta t  Ammin i s t r a t t iv”  tfisse r  i l -Kumi ta t 
Amministrattiv elett mir-residenti ta’ komunità skont il-
proċedura msemmija f’dawn ir-regolamenti;

“il-Ministru” tfisser il-Ministru responsabbli għall-Gvern 
Lokali;

“partit politiku” għandha l-istess tifsira kif mogħtija fl-
Att;

“Segretarju Eżekuttiv” għandha l-istess tifsira kif 
mogħtija fl-Att.

3.  Kull Komunità għandu jkollha Kumitat Amministrattiv 
biex iħares l-interessi tal-komunità li tkun tinsab f’area fil-lokalità 
tiegħu li jkollha konfini delineati b’mod ċar u li tkun magħrufa b’xi 
isem partikolari.

Titolu fil-qosor.

Tifsir.

Obbligu tal-Kunsilli 
li jaħtru Kumitati 
Amministrattivi.

Suppliment tal-Gazzetta tal-Gvern ta’ Malta Nru. 18,540, 29 ta’ Jannar, 2010

4.  (1)  Il-membri tal-Kumitat Amministrattiv jiġu eletti 
mir-residenti reġistrati f’dik l-area li fiha tkun tinsab il-komunità.

( 2 )   L - e l e z z j o n i  g ħ a l l - m e m b r i  t a l - K u m i t a t 
Amministrattiv issir skont il-proċedura msemmija fit-Tielet Skeda 
li tinsab mal-Att, bl-eċċezzjoni tad-disposizzjonijiet ta’ dawn is-
subregolamenti li ġejjin.	

(3)  L-elezzjoni għandha tinżamm fuq medda ta’ seba’ 
sigħat u l-għadd tal-voti jsir fl-istess post tal-votazzjoni, minnufih 
wara li jagħlaq il-ħin tal-votazzjoni.	

	
(4)  Għall-fini ta’ din l-elezzjoni, il-Karta tal-Identità 

għandha tkun meqjusa bħala d-dokument tal-votazzjoni.	

(5)  Ikunu eliġibbli biex jivvotaw dawk biss li jkunu 
reġistrati fir-Reġistru Elettorali u li jkunu joqogħdu fil-konfini ta’ 
dik il-Komuntà.	

(6)  Il-Kummissjoni Elettorali għandha taħtar żewġ 
Assistenti Kummissjonarji, filwaqt li kull partit politiku li 
jikkontesta dawn l-elezzjonijiet għandu l-jedd li jkollu Assistent 
Kummissjonarju kull wieħed biex jaqdu dmirijiethom fuq bażi ta’ 
unur. 	

5.  Il-membri eletti fil-Kumitat Amministrattiv iservu fuq 
bażi ta’ unur u m’huma intitolati għal ebda forma ta’ ħlas.

6.  Il-laqgħat tal-Kumitat Amministrattiv isiru fl-uffiċċju 
amministrattiv tal-Kunsill Lokali jew f’xi post ieħor fil-Komunità 
li jiġi indikat mill-Ministru.  Dawn il-laqgħat jitmexxew skont 
l-Ordnijiet Permanenti li jinsabu fl-Att.

7.  Il-materji li jiġu diskussi waqt il-laqgħat tal-Kumitat 
Amministrattiv għandhom ikunu dawk relatati biss mal-komunità 
partikolari.

8.  Iċ-Chairperson tal-Kumitat Amministrattiv ikollu d-dritt 
li jattendi l-laqgħat tal-Kunsill u li jieħu sehem fid-diskussjonijiet 
iżda ma jkollux dritt li jieħu sehem fid-deċiżjonijiet.

9.  Is-Sindku tal-lokalità jew ir-rappreżentant tal-Kunsill 
ikollu d-dritt li jattendi u jieħu sehem fil-laqghat tal-Kumitat 
Amministrattiv.

L-elezzjoni għall-
membri tal-Kumitat 
Amministrattiv.

Il-membri tal-Kumitat 
Amministrattiv iservu 
fuq bażi ta’ unur.

Il-lagħat tal-Kumitat 
Amministrattiv 
jitmexxew skont 
l-Ordnijiet 
Permanenti.

Materji għad-
diskussjoni 
fil-Kumitat 
Amministrattiv.

Iċ-Chairperson ikollu 
d-dritt jattendi u jieħu 
sehem fil-laqgħat tal-
Kunsill.

Is-Sindku jew 
rappreżentant tal-
Kunsill ikollu d-dritt 
jattendi u jieħu sehem 
fil-laqgħat tal-Kumitat 
Amministrattiv.

10.  Is-Segretarju Eżekuttiv tal-Kunsill Lokali għandu jkun 
is-Segretarju Eżekuttiv tal-Kumitat Amministrativ u jkun ukoll 
responsabbli għat-tmexxija finanzjarja tiegħu.

11.   I t - terminu tal-kar iga ta l-membri  ta l -Kumitat 
Amministrattiv ikun ta’ erba’ snin bl-eċċezzjoni tal-Ewwel 
Kumitati Amministrattivi li t-terminu tagħhom jiskadi mat-terminu 
tal-Kunsilli rispettivi.

Is-Segretarju 
Eżekuttiv ikun 
is-Segretarju 
Eżekuttiv tal-Kumitat 
Amministrattiv.

Terminu tal-kariga tal-
membri tal-Kumitat 
Amministrattiv.


